


SHTOJCA 3:
MANUAL PRAKTIK MBI KOMUNIKIMIN DHE VIZIBILITETIN E PROJEKTEVE TË MBËSHTETURA NGA QENDRA KOMBËTARE E KINEMATOGRAFISË (QKK-JA)





1. Hyrje
“Manuali praktik për komunikimin dhe vizibilitetin e QKK-së” është hartuar me qëllim për të kornizuar dhe unifikuar komunikimin dhe vizibilitetin e çdo veprimtarie, projekti apo nisme të mbështetur nga QKK-ja. Ky dokument synon të sigurojë transparencë më të lartë, si dhe të rrisë vizibilitetin e projekteve të financuar nga QKK-ja. Ai përbën një pjesë përbërëse të marrëveshjes, kontratës së financimit apo mbështetjes, dhe për këtë arsye, të gjithë përfituesit që mbështeten financiarisht ose në natyrë nga QKK-ja janë të detyruar të zbatojnë kërkesat e përcaktuara në këtë manual. 
Marrëveshjet dhe kontratat e lidhura me QKK-në, përfshirë bashkëpunime të tjera zyrtare që nuk rregullohen domosdoshmërisht nga marrëveshje kontraktore apo marrëveshje bashkëpunimi, duhet gjithashtu të respektojnë udhëzimet e këtij Manuali, me përjashtim të rasteve kur është përcaktuar qartë mundësia e përafrimit me kërkesa më të përditësuara apo kërkesa të tjera që lidhen me kërkesa specifike të donatorëve apo palëve të treta, bashkëpunëtorë apo bashkë-financues në nisma apo projekte.
Çdo pyetje ose kërkesë për sqarim duhet të drejtohet personit të kontaktit të QKK-së, i cili do të ofrojë përgjigje brenda tre ditë pune. Për të lehtësuar zbatimin, Manuali shoqërohet me modele ilustruese, duke dhënë shembuj praktikë mbi përdorimin e elementëve kryesorë të komunikimit dhe vizibilitetit
2. Identiteti vizual
2.1. Deklarata e mbështetjes financiare
Si përfitues i mbështetjes financiare, në çdo publikim apo material promovues të prodhimit kinematografik – qoftë i printuar, i transmetuar apo i shpërndarë në platforma dhe rrjete të ndryshme komunikimi, përfshirë edhe rrjetet sociale – përfituesi është i detyruar të vendosë qartë dhe në mënyrë të dukshme deklaratën e mbështetjes financiare. Kjo deklaratë duhet të jetë e lexueshme, e dallueshme dhe në përputhje me udhëzimet në këtë manual.
Në gjuhën Shqipe
	Kur QKK-ja është i vetmi financues:

Ky ________(film, dokumentar, aktivitet, etj.) është realizuar me mbështetjen e Qendrës Kombëtare të Kinematografisë (QKK-së). 

ose

Finacuar nga Qendra Kombëtare e Kinematografisë (QKK-ja)




Në gjuhën Angleze 
	When the QKK is the main donor:
This ________ (film, documentary, activity, etc.) has been produced with the support of the Albanian National Cinematography Center.
Or
Funded by the Albanian National Cinematography Center



2.2. Deklarata e mbështetjes financiare në raste bashkëfinancimi apo mbështjeje nga partnerë të tjerë
Edhe në raste të bashkëfinancimit apo mbështetjeje nga partnerë të tjerë, në çdo publikim apo material promovues të prodhimit kinematografik – qoftë i printuar, i transmetuar apo i shpërndarë në platforma dhe rrjete të ndryshme komunikimi, përfshirë edhe rrjetet sociale – përfituesi duhet të vendosë qartë dhe në mënyrë të dukshme deklaratën e mbështetjes financiare. Kjo deklaratë duhet të jetë e lexueshme, e dallueshme dhe në përputhje me udhëzimet në këtë manual.
Në gjuhën Shqipe
	Në rast bashkëfinancimi kur QKK-ja është financuesi kryesor/maxhoritar:

Ky ________(film, dokumentar, aktivitet, etj.)  është realizuar me mbështetjen e Qendrës Kombëtare të Kinematografisë (QKK-së), (bashkëfinancuar ose mbështetur) nga ______________ (emrin e bashkëfinancuesit etj). 

Ose 

Finacuar nga Qendra Kombëtare e Kinematografisë (QKK-ja) dhe ______________ (emrin e bashkëfinancuesit etj). 




	Në rast kur QKK-ja është bashkëfinancues dhe financues maxhoritar:

Ky ________(film, dokumentar, aktivitet, etj.)  është realizuar me mbështetjen e ______________ (emrin e bashkëfinancuesit etj), (bashkëfinancuar ose mbështetur) nga Qendra Kombëtare e Kinematografisë (QKK-ja). 

Or

Finacuar nga  ______________ (emrin e bashkëfinancuesit etj), (bashkëfinancuar ose mbështetur) nga Qendra Kombëtare e Kinematografisë (QKK-ja). 



Në gjuhën Angleze 
	In the case of co-financing, where QKK is the main donor:
This ________ (film, documentary, activity, etc.) has been produced with the support of the Albanian National Cinematography Center, (co-financed or supported) by _____________ (name of the co-financier/sponsor, etc.).
Or
Funded by the Albanian National Cinematography Center, and (co-financed or supported) by _____________ (name of the donor, etc.).




	In the case where QKK is co-financing and is not the main donor:

This ________ (film, documentary, activity, etc.) has been produced with the support of ______________ (name of the co-financier, etc.) and (co-financed or supported) by the Albanian National Cinematography Center.

Or

Funded by ______________ (name of the main donor, etc.) and (co-financed or supported) by the Albanian National Cinematography Center.



2.3. Rastet përjashtimore 
Në rastet e veçanta, kur kërkesat për vendosjen e deklaratës së mbështetjes financiare dhe/ose renditja e logove përcaktohen nga rregullat apo nevojat specifike të partnerëve të tjerë kryesorë dhe/ose aktiviteteve, festivaleve apo ngjarjeve të ngjashme, dispozitat e parashikuara në pikën 2 të këtij manuali do të rishikohen, përshtaten dhe aprovohen rast pas rasti.
Këto përshtatje do të bëhen duke marrë në konsideratë rregullat dhe kërkesat e vendosura nga palët e dyta apo të treta, me qëllim që të sigurohet respektimi i plotë i kushteve të tyre, pa cënuar në asnjë rast dukshmërinë dhe prezantimin korrekt të mbështetjes së QKK-së.
Në çdo rast, çdo ndryshim apo përshtatje në vendosjen e logos dhe/ose formatin e deklaratës së mbështetjes financiare do të kërkojë miratim paraprak nga QKK-ja, për të garantuar transparencë, koherencë vizuale dhe respektim të mbështetjes dhe/ose angazhimeve kontraktore.
3. Komunikimi në kuadër të mbështetjes së QKK-së 
Është e rëndësishme që mbështetja e marrë nga QKK-ja të artikulohet qartë dhe në mënyrë të dukshme, si në formë të shkruar ashtu edhe verbale, në të gjitha rastet e komunikimit dhe promovimit. Ky detyrim zbatohet pavarësisht nëse QKK-ja është financuesi kryesor/maxhoritar, bashkëfinancues apo partner, duke u pasqyruar në çdo format – qoftë ai i shkruar, vizual apo verbal. Kjo vlen për çdo komunikim në kanalet e poshtme të komunikimit dhe promovimit:
· Shtypi dhe media (njoftime për shtyp, konferenca për media, materiale të shtypura apo audio-vizuale, fotografi, botime, televizioni, radio, revista, materiale vizuale);
· Komunikimi dhe vizibiliteti online (website, artikuj, buletine, blogje, rrjete sociale);
· Mjete të tjera komunikimi (Festivale, seminare, forume, tryeza të rrumbullakta, konferenca, trajnime/workshop; vizita dhe bashkëpunime, takime).
Në rastin e postimeve në platformat e rrjeteve sociale si Facebook, Instagram, LinkedIn dhe X, kur QKK-ja është financues, bashkëfinancues apo partner, është e detyrueshme që profili zyrtar i QKK-së të përmendet në postim përmes “hashtag”, “tag” ose të shtohet si “collaborator” (bashkëpunëtor). Në çdo postim rekomandohet të përdoret hashtag #QKK #QendraKombetareKinematografise #AlbanianNationalCinematographyCenter. 
Profilet zyrtare të QKK-së në rrjetet sociale janë: 
· Instagram: qendrakombetarekinematografise
· Facebook: Qendra Kombëtare e Kinematografisë
4. Kodi i sjelljes dhe etikës dhe përdorimi i imazhit dhe regjistrimeve audio-vizuale 
Në lidhje me materialet fotografike, filmike, apo materiale të tjera audio-vizuale të përdorur për promovimin e veprës filmike apo nismës së mbështetur nga QKK-ja, është e domosdoshme të sigurohet gjithmonë që personi/at apo subjekti/et të kenë kuptuar plotësisht dhe të japin pëlqimin e tyre të lirë për t’u filmuar, regjistruar apo fotografuar, duke përfshirë edhe mënyrën dhe kontekstin në të cilin imazhi i tyre do të përdoret.
Videot dhe fotografitë duhet të respektojnë dinjitetin dhe integritetin e individit, duke shmangur çdo formë paraqitjeje që cënon figurën e tyre personale ose profesionale. Po ashtu, duhet treguar kujdes i veçantë ndaj të drejtave të pronësisë intelektuale që mund të lidhen me ndërtesa, vepra arti apo objekte të tjera të mbrojtura me ligj, për të evituar shkeljen e të drejtave të palëve të treta.
Në rastet kur në materialet promovuese përfshihen fëmijë, kërkohet në mënyrë të detyrueshme që prindi ose kujdestari ligjor të nënshkruajë paraprakisht një formular e pëlqimi me prindin apo kujdestarin ligjor të tij për përdorimin e imazhit të fëmijës.
5. Informacion shtesë dhe procedura
5.1. Procedura për zbatimin e manualit 
Para se të shfaqen në ekran, rrjete sociale, media apo të shpërndahen në formë të printuar materialet promovuese të projektit, bashkëpunëtorit apo përfituesi të mbështetjes financiare nga QKK i kërkohet të dërgojë paraprakisht pranë QKK-së me email dokumentet dhe materialet përkatëse tek info@qkk.gov.al.
Miratimi i përdorimit të logos, elementeve të vizibilitetit dhe çdo materiali tjetër promocional do të kryhet brenda një afati maksimal prej 3 (tre) ditësh pune nga momenti i dorëzimit të materialeve për shqyrtim. Në mungesë të një përgjigjeje brenda këtij afati, materiali konsiderohet i miratuar në heshtje.
Gjithashtu, QKK i lind e drejta për arsye vizibiliteti të bashkërendojë kalendarin e pjesmarrjes nëpër festival apo aktivitete të tjera ku do të promovohet prodhimi kinematografik. Si përfitues të mbështetjes financiare, për qëllime koordinimi, do të duhet të dërgohet  një kalendar me festivalet apo aktivitetet e tjera ku do të promovohet projekti. Ky kalendar duhet të përfshijë:
· Datën dhe kohëzgjatjen e aktivitetit,
· Titullin dhe vendin e eventit,
· Qëllimin dhe arsyetimin e pjesëmarrjes,
· Si dhe çdo informacion shtesë që lidhet me promovimin e projektit.
Ky detyrim siguron transparencë, koordinim të plotë ndërmjet palëve dhe përputhshmëri me kërkesat e promovimit dhe vizibilitetit të projektit të mbështetur nga QKK-ja.
Për përfituesit e mbështetjes financiare nga QKK-ja, në përfundim të projektit, ndër të tjera materialet promocionale (poster, trailer, foto) duhet të depozitohen për arkivim dhe promovim të trashëgimisë kulturore në QKK dhe Arkivin Qendror Shtetëror të Filmit (AQSHF). Kopja definitive e kontrollit në QKK duhet të jetë në formatin final përdorur në premierën zyrtare dhe distribucion.




